
Aqqa Samuelsen   
Inuit Ataqatigiit   
/maani 

Ineqarnermut Attaveqaqatiginnermullu Naalakkersuisoq marsip 27-ani 2019 
apeqqarissaarfigineqarnerani apeqqutigineqartumut akissuteqaat 
 

Asasara Aqqa 

 

Matumuuna marsip 27-ani apeqqarissaartoqarnerani apeqqutigisannut 

akissuteqarniarlunga uterfigivakkit. 

 

Qasigiannguani Igdlut 71-it pillugit apeqquteqarputit tassunga ilanngullugu illut qanoq 

pineqassanersut, sumilu taakkununnga tunngasunik paasissutissanik 

pisoqarsinnaanersoq aamma apeqqutigaat. 

 

Paasissutissiissutigisinnaavara siornatigut §37 naapertorlugu illut pisatit pillugit 

apeqqummut akissuteqartoqarnikuummat; apeqqut 2018-090, taannalu Inatsisartut 

nittartagaanni nassaarineqarsinnaavoq. 

 

Akissuteqaat Namminersorlutik Oqartussat inissiaataannut pilersaarusiamut 

innersuussivoq, tassanilu takuneqarsinnaavoq illuutit arlallit nutarterneqassasut 

aammalu arlallit isaterneqassasut. Akissummittaaq takuneqarsinnaavoq, 

isaterinissamut suliassaq 2019-imi aallartinneqarnissaa naatsorsuutigineqartoq. 

Tassunga ilanngullugu oqaatigisinnaavara, pilersaarut taanna suli attanneqarmat. 

 

Paasissutissanut tunngatillugu, Qasigiannguani inissiat pillugit pilersaarut 

Naalakkersuisut nittartagaanni nassaarineqarsinnaasoq innersuussutigissavara. 

 

Neriuppunga qulaani allaqqasuni apeqqutigisatit akineqartut. 

 

 

Inussiarnersumik inuulluaqqusillunga 

